
SARI PATHI 

Jumali. 13PSC01537. 2015. Sesambetan Antawisipun IQ lan Kasugihaning 

Tembung kaliyan Asil Sinau Nyerat Pengalaman Pribadi Siswa Kelas 7 SMP 

Negeri 4 Boyolali Warsa Pamulangan 2013/2014. Tesis: Program Pascasarjana 

Universitas Widya Dharma Klaten  

Panaliten punika kanthi ancas: 1) kangge mangertosi wonten lan mbotenipun 

sesambetan IQ kaliyan asiling sinau nyerat pengalaman pengalaman pribadi;  2) 

kangge mangertosi wonten lan mbotenipun sesambetan antawisipun kasugihaning 

tembung kaliyan asiling sinau nyerat pengalaman pengalaman pribadi; 3) kangge 

mangertosi sesambetanipun IQ lan kasugihaning tembung kanthi sareng-sareng 

kaliyan asiling sinau nyerat pengalaman pribadi. 

Panaliten punika katindakaken ing SMP Negeri 4 Boyolali tumrap siswa 

kelas 7. Metode panaliten punika asifat observasional, kanthi gunggung sampel 

panaliten kathahipun 65 responden siswa. Teknik sampling ingkang kaginakaken 

inggih punika teknik acak (random sampling) kanthi cara tradisional (lotre), 

kanthi tetimbangan bilih sedaya subjek panaliten kaanggep sami, panaliti paring 

hak ingkan sami,  saben anggota populasi pikantuk kalodhangan kapilih dados 

sampel. Pikantukipun dhata panaliten kanthi migunakaken tes, inggih punika tes 

IQ, tes objektif bab kasugihaning tembung lan tes nyerat pengalaman pribadi. IQ 

lan kasugihaning tembung minangka variabel bebas, dene asil sinau nyerat 

pengalaman pribadi minangka variabel terikat. Metode statistik kangge mangsuli 

ancasing panaliten inggih punika analisis regresi bergandha. 

Asiling panaliten saget kapendhet dudutan bilih: 1) wonten sesambetan 

ingkang positif lan signifikan ing antawisipun IQ kaliyan asil sinau nyerat 

pengalaman pribadi, kabukten positif, t hitung (24,881) > t tabel (1,99), signifikan 

F hitung (619,007) > Ftabel (3,99); 2) wonten sesambetan ingkang positif lan 

signifikan ing antawisipun kasugihaning tembung kaliyan asil sinau nyerat 

pengalaman pribadi. Positif, jalaran t hitung (22,051) > t tabel (1,99), signifikan 

Fo (486,2 ) > Ft (3,99); 3) kanthi sareng-sareng IQ lan kasugihaning tembung ugi 

wonten sesambetanipun kaliyan asil sinau nyerat pengalaman pribadi ingkang 

positif lan signifikan. Asil analisis regresi ganda kapanggihaken koefisien 

determinasi = 0.912. Mujudaken sesambetan ingkang positif. Ing  uji F, 

kapanggihaken bilih Fo 322,408 > Ft 3,15, pramila sesambetanipun signifikan. 

Wosing tembung: IQ, kasugihaning tembung, asil sinau  

ABSTRAK 

Jumali. 13PSC01537. 2015. Hubungan antara IQ dan Penguasaan Kosakata 

dengan Hasil Belajar Menulis Pengalaman Pribadi Siswa Kelas 7 SMP Negeri 4 

Boyolali Tahun Pelajaran 2013/2014. Program Pascasarjana Universitas Widya 

Dharma Klaten. 

Penelitian ini bertujuan: 1) untuk mengetahui ada dan tidaknya hubungan 

antara IQ dengan hasil belajar menulis pengalaman pribadi;  2) untuk mengetahui 

ada dan tidaknya hubungan antara  penguasaan kosakata dengan hasil belajar 

menulis pengalaman pribadi; 3) untuk mengetahui hubungan IQ dan  penguasaan 

kosakata dengan hasil belajar menulis pengalaman pribadi secara bersama-sama. 

Penelitian itu dilaksanakan di  SMP Negeri 4 Boyolali terhadap siswa kelas 7. 

Metode penelitian ini bersifat  observasional, dengan jumlah sampel penelitian 

sebanyak 65 responden siswa. Teknik sampling yang digunakan adalah  teknik 

acak (random sampling) dengan cara tradisional (lotre), dengan pertimbangan 

bahwa semua subjek penelitian dianggep sama, peneliti memberi hak yang sama,  

setiap anggota populasi mendapat kesempatan yang sama untuk dipilih menjadi 

sampel. Data penelitian diperoleh dengan menggunakan tes,  yaitu tes IQ, tes 

objektif  penguasaan kosakata dan tes menulis pengalaman pribadi. IQ dan 

penguasaan kosakata sebagai  variabel bebas, sedangkan hasil belajar menulis 

pengalaman pribadi sebagai variabel terikat. Metode statistik untuk menjawab 

tujuan penelitian yaitu analisis regresi bergandha. 

Hasil penelitian dapat diambil simpulan bahwa: 1) ada hubungan yang positif 

dan signifikan antara IQ dengan hasil belajar menulis pengalaman pribadi, 

terbukti positif, t hitung (24,881) > t tabel (1,99), signifikan F hitung (619,007) > 

Ftabel (3,99); 2) ada hubungan yang positif dan signifikan antara penguasaan 

kosakata dengan hasil belajar menulis pengalaman pribadi. Positif, karena t hitung 

(22,051) > t tabel (1,99), signifikan Fo (486,2 ) > Ft (3,99); 3) secara bersama-

sama IQ dan penguasaan kosakata ada hubungan dengan hasil belajar menulis 

pengalaman pribadi yang positif dan signifikan. Hasil analisis regresi ganda 

didapatkan koefisien determinasi = 0.912 merupakan hubungan yang positif. Pada  uji 

F, ditemukan bahwa  Fo 322,408 > Ft 3,15, maka hubungannya signifikan. 

Kata kunci: IQ, kosakata, hasil belajar.  

ABSTRACT 

 

Jumali. 13PSC 01537. The Relationship between IQ and Vocabulary with Writing 

Learning Achievement of personal Experience of the Seventh Grade Students of 

SMP Negeri 4 Boyolali in the Academic Year of 2013/2014. Thesis. Language 

Education Programme, Magister Programme Widya Dharma University.  

This research is aimed: 1) to know there are or there are not  relationship  

between IQ with the writing learning achievement of personal experience; 2) to 

know  there are or there are not relationship the vocabulary mastery with the 

writing learning achievement of personal experience. 3) to know the relationship 

between IQ and the vocabulary mastery simultaneously to the writing learning 

achievement of personal experience. 

This research was conducted in SMP Negeri 4 Boyolali to the seventh 

grade students. The method of this research is observational characterized with the 

sum of research sample 65 student respondents. The sampling technique used is 

random sampling with traditional way that is lottery, with the assumption that all 

subjects are the same, the researcher gave the same right, every member of the 

population got the same chance to be chosen as sample. The research data was 

obtained by using test that is IQ test, objective test of vocabulary mastery and 

writing test of personal experience. IQ and the vocabulary mastery as free 

variable, while the writing learning of personal experience is as attached variable. 

The statistic method to answer the aim of the research is multiple regression 

analyses.  

The result of the research can be concluded that: 1) there is a positive 

and significant relationship between IQ and the writing learning of personal 

experience, It is proved positive, t hitung (24,881 > t table (1,99), significant f 

hitung (619.007) > f table (3.99); 2) there is a positive and significant relationship 

between the vocabulary mastery with the writing learning achievement of 

personal experience. Positive because t hitung (22.051) > t table (1.99), significant 

because f hitung (486.2) > f table (3.99); 3) Simultaneously IQ and the vocabulary 

mastery has the relationship with the writing learning of personal experience 

positively and significantly. The result of multiple regression analysis is obtained 

determination coefficient 0.912 is positive relationship. At the f exam was found 

that f hitung 322.408 > f table 3.15 so the relationship is significant. 

 

Key words: IQ, the vocabulary mastery, the learning achievement      

BAB I  

PURWAKA 

 

A. Lelarahing Prakawis 

 Katrampilan basa menika wonten 4, inggih menika katrampilan 

mirengaken, maos, micara lan nyerat. Nyerat mujudaken salah satunggaling 

katrampilaning basa ingkang kaginakaken kangge sarana sesambetan ing 

panggesangan sadinten-dinten, kanthi mboten langsung, umpaminipun nyerat 

serat ijin rikala para siswa boten saget bidhal sekolah, nyerat pariwara utawi wara-

wara ing majalah utawi ing majalah dinding, lan sanes-sanesipun. Katrampilan 

nyerat boten kawon gina lan paedahipun kaliyan katrampilan basa sanesipun 

(maos, mirengaken, lan micara).  

Katrampilan nyerat menika prelu sanget, amargi mujudaken 

katrampilaning basa  ingkang kedah dipunwulang wurukaken dhateng para siswa. 

Katrampilan nyerat mujudaken salah satunggal saking sekawan katrampilaning 

basa ingkang nomer sekawan ingkang sakalangkung angel katandhingaken 

katrampilan sanesipun. Katrampilan nyerat mujudaken katrampilan ingkang, beda 

kaliyan katrampilan maos lan mirengaken. Katrampilan maos lan mirengaken  

namung asifat reseptif (nampi/migunakaken kemawon). Katrampilan nyerat 

nyerat asifat aktif (mbetahaken daya pamikir ingkang saestu-estu) lan produktif 

(ngasilaken barang), nadyan mekaten katrampilan nyerat saestu wonten 

pangaribawanipun punapa dene sesambetanipun kaliyan aspek katrampilan maos, 

pemahaman/kasugihaning  tembung utawi kosakata, lan pamilihing tembung 

utawi diksi, lan ugi wonten sesambetanipun kaliyan aspek katrampilan reseptif 

sanesipun inggih menika micara, katrampilan ngrakit ukara, kesagedan bab tata 

seratan utawi ejaan sarta paramasastra utawi tata bahasa. Paham babagan jinis-

jinising seratan (karanagan), paham jinis-jinising paragraf sarta 

pangrembakanipun. 

Kanthi wontenipun sinau nyerat menika, nggadhahi pangajab lumantar 

seratan para siswa saged gadhah katrampilan ngedalaken uneg-uneg, pamanggih, 

raos-pangraos ingkang wonten ing salebeting manah kanthi gampil. Para siswa 

saged ngrembakakaken  daya kasagedanipun  nyerat kangge ngedalaken 

pamanggih lan pengalamanipun pribadi piyambak-piyambak ingkang saged 

migunani ing panggesanganipun, upaminipun nyerat pengalaman pribadi ingkang 

wujud pengalaman ingkang  ngguyokaen (lucu), pengalaman ingkang 

njengkelaken, pengalaman ingkang medeni, pengalaman ingkang nrenyuhaken 

menapa dene pengalaman ingkang ngisin-isini lan sanes-sanesipun ingkang saged 

kapacak ing majalah, sae wonten ing majalah dinding (mading), kakentunaken 

lan kapacak ing kala warti- kalawarti menapa dene ari warti.  Sedaya asiling 

seratan siswa ingkang sampun kapacak kala wau mujudaken pratandha sregep, 

grengseng lan trampiling siswa. 

Miturut kanyatan panyerat mrangguili, para siswa SMP Kabupaten 

Boyolali, mliginipun saking siswa SMP Negeri 4 Boyolali ngantos dumugi 

sapunika dereng kapanggihaken asiling seratan saking wedharing gagasan, 

pamanggih, utawi pengalaman pribadinipun ingkang abasa Jawi  kapacak ing 

salah satunggaling majalah sae menika kapacak ing ari warti/majalah ingkang 

medalipun saben dinten menapa dene ing majalah kalawarti/majalah ingkang 

medalipun naming kala-kala umpaminipun majalah saben seminggu pisan.  Siswa 

ingkang sregep nyerat ingkang kasil kapacak ing mading kemawon saged 

kapetang. 

Panyerat gadhah panduga bilih ingkang  njalari kirang grengsenging 

ngumbar gagasan lumantar nyerat ngantos kapacak ing mading lan majalah-

majalah sanesipun, inggih menika: 1) saking sekolahanipun; 2) saking pribadi 

gurunipun utawi saged ugi; 3) saking dhiri pribadining siswa piyambak.  

Sebab ingkang saking sekolahanipun antawisipun; mboten wontenipun 

sarana ingkang saged nggigah lan nggrengsengaken pikiranipun lare kangge 

nyerat, upaminipun papan mading ingkang mboten nyekapi, ing sekolahanipun 

mboten wonten bebungah kangge siswa ingkang kasil kapacak upamanipun paring 

arta, utawi paring piagam kangge siswa ingkang sregep nyerat. Ing tataran sekolah 

menapa dene tataran kabupaten awis-awis ngawontenake aben kawasisan nyerat 

pengalaman pribadi, ing perpustakaan buku-buku waosan abasa Jawi ingkang 

mboten nyekapi kangge waosan para siswa.  

Panyebab saking pihak guru umpaminipun; pamilihing metode sinau 

nyerat ingkang kirang trep, peprincening wekdal ingkang mboten nyekapi saengga 

sinau bab nyerat pengalaman pribadi kirang cetha anggenipun njlentrehaken 

dhateng lare. Amargi kirang cetha anggenipun njlentrehakin njalari lare kathah 

ingkang mboten mudheng, utawi anggenipun paring pambiji asiling sinau nyerat 

kirang cetha paprinncenipun, saengga siswa sami gadhah pamanggih manawi 

sinau nyerat mliginipun nyerat pengalaman pribadi punika kirang prelu. 

Panyebab saking dhiri pribadinipun siawa piyambak antawisipun: 1) 

amargi kiranging kasugihan tembung abasa Jawi upaminipun kirang bab 

pangetrapan unggah-ungguhing basa, kiranging seserepan bab panyeratan ingkang 

leres (ejaan), kiranging seserepan bab pangrakiting tembung dados ukara 

(paramasastra), lan sanes-sanesipun;  2) mboten purun nyerat kanthi pawadan 

mboten saged ngrembakakaken gagasan, utawi 3) inteligensi (IQ) siswa ingkang 

andhap, ingkang njalari angel dipunajak majeng, angel dipuntuturi, dangu 

anggenipun seget paham lan angel dipunarahaken dening gurunipun. 

Panaliti gadhah panduga bilih kasugihaning tembung tuwin IQ wonten 

sambung rapetipun  kaliyan asiling sinau nyerat pengalaman pribadi. Awit saking 

punika panalitit badhe naliti babagan sesambetanipun IQ lan kasugihaning 

tembung kaliyan asiling sinau nyerat pengalaman pribadi tumrap siswa kelas 7 ing 

SMP Negeri 4 Boyolali semester 2 warsa pamulangan 2013/2014. 

Panci kepara leres bilih sejatosipun para siswa menika nglenggana saha 

mangertosi babagan perlunipun gadhah katrampilan nyerat minangka kangge 

sangu nglajengaken dhateng pawiyatan ing sanginggilipun. Nanging saben-saben 

kaparingan gladhen nyerat utawi damel karangan, para siswa terkadhang taksih 

rumaos kangelan lan kawratan. Miterat aturipun para siswa, bilih ingkang njalari 

kangelan kala wau ing antawisipun kangelan anggenipun migunakaken 

paramasastra ingkang leres, kirang pana ing babagan ejaan utawi tata seratan, 

kirang babagan kasugihaning tembung (penguasaan kosakata), menapa dene 

kirang pana ing babagan pamilihing tembung utawi diksi, kesagedan ing babagan 

pangrembakaning paragraf.  

Manawi dipunjingglengi kanthi saestu, panaliti gadhah panduga bilih 

ingkang anjalari andhaping asil sinau nyerat pengalaman pribadi, mliginipun 

siswa kelas 7 SMP Negeri 4 Boyolali inggih menika amargi andhapipun 

kasugihaning tembung ingkang dipun-ginakaken kangge ngrembakakaken seratan 

utawi karangan wau. Dene andhapipun kasugihaning tembung jalaran kiranging 

buku-buku waosan utawi buku cariyos ingkang mawi basa Jawi.  

Saking andharan babagan ingkang njalari andhaping asil sinau nyerat kala 

wau, panaliti gadhah panduga bilih babagan kasugihaning tembung  gadhah 

andhil sesambetan ingkang penting sanget sesambetan kaliyan paningkatan asil 

sinau nyerat pengalaman pribadi. Wawasan ingkang wiyar ing babagan 

kasugihaning tembung mujudaken sangu ingkang baku kangge ngrembakakaken  

seratan (karangan), jalaran nyerat (damel karangan) mujudaken pambudidaya 

ngudhar gagasan kanthi tembung-tembung ingkang dipunpahami lan 

dipunkuwaosi saking basa lisan dhateng basa seratan. Awit saking menika 

kasugihaning tembung perlu sanget tumrap siswa amrih sagd ngrembakaning 

paragraf dados asil seratan (karangan) ingkang sae. 

Kasagedaning  basa dening tetiyang, ing salebetipun kalebet nyerat, 

gumantung saking saking kualitas lan kuantitas kasugihaning tembung ingkang 

dipun-gadhahi. Sansaya kathah kasugihaning tembung ingkang dipun-gadhahi 

dening tetiyang, sansaya ageng ugi kemungkinanipun tetiyang trampil ing 

basanipun. Bab menika jumbuh kaliyan pangandikanipun Keraf (1986: 21) bilih 

sansaya kathah kasugihaning tembung ingkang dipun-gadhahi dening tetiyang, 

sansaya kathah ugi gagasan/uneg-uneg ingkang dipun-gadhahi. Tembungipun 

sanes bilih tetiyang ingkang kathah utawi sugih ing tembung utawi kasugihaning 

tembung menika inggil, tetiyang menika badhe kanthi gampil nindakaken 

kegiyatan-kegiyatan nyerat (damel karangan).                                                                                                                                         

Kajawi menika panaliti ugi anggadhahi panduga bilih andhap-inggiling 

asil sinau nyerat (damel karangan) ugi wonten sesambetanipun kaliyan IQ siswa. 

Siswa  ingkang IQ-nipun inggil, padatan asil seratan (karangan) ugi inggil. 

Kosokwangsulipun siswa ingkang IQ-nipun andhap padatan asil seratanipun ugi 

andhap. Siswa ingkang IQ-nipun andhap limrahipun kirang saged nguwaosi 

babagan tata seratan/ejaan, kirang pana ing paramasastra, ugi kirang saged milih 

tembung ingkang pas kaliyan ukaranipun, sarta namung nggadhahi kasugihan bab 

tembgung ingkang namung sekedhik ugi. Awit saking menika dipunanggep 

wigatos sanget bilih katemtuan pamilihing papan ing panaliten menika perlu 

dipun-gatosaken. Tegesipun nggatosaken babagan kesagedan bab basa, sastra, 

kesagedan bab tembung lan IQ ingkang waradin. Wonten ingkang andhap, 

nanging ugi wonten ingkang inggil. 

Pamilihing sekolahan menika minagka papan panaliten kanthi pawadan 

bilih SMP Negeri 4 Boyolali SMP ingkang dunungipun wonten satengahing kitha 

Boyolali, ingkang saged minangka wakil saking SMP-SMP sanesipun, amargi 

siswa-siswanipun waradin sae saking padesan lan ugi saking kitha. Kanthi 

waradin asaling siswa, panaliti gadhah panduga bilih kawasisanipun siswa utawi 

IQ-nipun siswa lan kasugihaning tembungipun ugi waradain. Siswa-siswa wau 

wonten ingkang IQ-nipun andhap, ugi wonten ingkang inggil, wonten ingkang 

kasugihaning tembung inggil utawi kathah, ugi wonten ingkang andhap utawi 

sekedhik. Beda kaliyan sekolah-sekolah pinggiran, temtu kemawon grengsenging 

sinau waradin sampun andhap, pramila pasinaon sanesipun ugi mekaten. Dene 

SMP ingkang dados pilihan para siswa ing wedal samenika SMP 1. Temtu 

kemawon IQ menapa dene bab kawruh kasugihaning tembung waradin inggil. 

Kanthi mekaten panaliti milih SMP Negeri 4 menika gadhah panduga bilih 

sekolah menika wonten ing tengah-tengah. Wonten ingkang inggil lan ugi wonten 

ingkang andhap kasugihaning tembung menapa dene IQ-nipun. Kanthi mekaten 

kaajab ingkang kawasisan, kasugihaning tembung menapa dene IQ inggil saged 

minangka wakil saking SMP ingkang tataran kawasisanipun inggil, dene ingkang 

kawasisanipun andhap ugi saged minangka wakil saking SMP ingkang tataranipun 

andhap.  

B. Idhentitasing Prakawis  

Katrampilan nyerat mujudaken salah satunggaling aspek trampiling basa 

ingkang prelu sanget menggahing para siswa. Sansaya trampil nyerat, asiling 

sinau nyerat ugi sansaya sae. Nanging ngantos dumugi sapunika taksih kathah 

siswa ingkang kirang  nggadhahi kasagedan  nyerat kanthi leres, jumbuh kaliyan 

unggah-ungguhipun, pamilihing tembung  tuwin parama sastra Jawi ingkang trep, 

mliginipun nyerat narasi pengalamanipun pribadi. Kirang trampiling siswa nyerat 

ingkang njalari andhaping asil sinau nyerat. Dene andhaping asil sinau nyerat 

punika ing antawisipun  amargi: 

1. Tataran andhap inggiling IQ  

2. Kasugihaning tembung –tembung Jawi ragam krama  

3. Kiranging kawasisan babagan pangrakiting ukara ingkang jumbuh kaliyan 

parama sastra. 

4. Kirang pana ing babagan ejaan. 

5. Kirang pana ing babagan tegesing tembung, saingga pamilihing tembung 

boten pas. 

6. Kiranging kulina gladhen babagan nyerat amargi kiranging seserepan 

babagan nyerat. 

7. Kirang grengsenging nyerat, awit wontening mading  ingkang mboten 

nyekapi. 

8. Kiranging panjurung lan pambimbinging guru dhateng para siswa tumrap 

kawasisan nyerat. 

9. Kiranging buku-buku waosan ing perpustakaan ingkang abasa Jawi. 

10. Kirang trepipun metode sinau ingkang dipunginakaken deneng guru.  

C. Watesaning Prakawis 

Supados panaliten punika jumbuh kaliyan ingkang karembag, pramila 

panyeratan  dipun watesi namung ngrembag babagan: 

1. Sesambetan antawisipun IQ kaliyan asil sinau nyerat pengalaman pribadi. 

2. Sesambetan antawisipun kasugihaning tembung mliginipun tembung Jawi 

ragam krama kaliyan asil sinau nyerat pengalaman pribadi. 

3. Sesambetan antawisipun IQ lan kasugihaning tembung kanthi sareng-

sareng kaliyan asil sinau nyerat pengalaman pribadi 

 

D. Rumusaning Prakawis 

Adhedhasar watesaning prakawis ing nginggil, rumusaning prakawis 

ingkang badhe kataliti inggih punika: 

1. Punapa IQ wonten sesambetanipun ingkang positif lan signifikan kaliyan 

asil sinau nyerat pengalaman pribadi ? 

2. Punapa kasugihaning tembung wonten sesambetanipun ingkang positif lan 

signifikan kaliyan asil sinau nyerat pengalaman pribadi ? 

3. Punapa IQ lan kasugihaning tembung kanthi sareng-sareng wonten 

sesambetanipun ingkang positif lan signifikan kaliyan asiling sinau nyerat 

pengalaman pribadi? 

 

E. Ancasing Panaliten 

Adhedhasar rumusaning prakawis ing nginggil, panaliten punika kanthi 

ancas : 

1. Kangge mangertosi wonten lan mbotenipun sesambetan IQ kaliyan asiling 

sinau nyerat pengalaman pribadi. 

2. Kangge mangertosi wonten lan mbotenipun sesambetan kasugihaning 

tembung kaliyan  asiling sinau nyerat pengalaman pribadi. 

3. Kangge mangertosi sesambetan IQ lan kasugihaning tembung kanthi 

sareng-sareng  dhateng asiling sinau nyerat pengalaman pribadi. 

 

F. Mumpangating Panaliten 

Asiling panaliten punika kaajab saged mumpangat sae mumpangat teoritis 

punapa dene praktis, mumpangat kagem para bapak ibu guru punapa dene para 

siswa ing SMP Kabupaten Boyolali mliginipun SMP Negeri 4 Boyolali. 

Mumpangat teoritis, asiling panaliten kaajab saged caos sumbang sih 

tumrap teori sinau ingkang wonten sambungrapetipun antawisipun IQ lan 

kasugihaning tenbung dhateng asiling sinau nyerat pengalaman pribadi. 

Mumpangat praktis, asiling panaliten kaajab saged caos sumbang sih 

ingkang migunani tumrap indhaking kawasisan nyerat pengalaman pribadi, 

ingkang wusananipun saged ndayani indhaking asil sinau nyerat pengalaman 

pribadi para siswa. 

BAB V 

PANUTUP 

 

A. Dudutan  

Saking asil pirembagan  ing bab IV ngajeng saged kapendhet dudutan bilih : 

1. Asil pengujian hipotesis I nedahaken bilih  wonten sesambetan ingkang 

signifikan lan positif antawisipun IQ kaliyan asil sinau nyerat pengalaman 

pribadi. Kabukten nilai F hitung (Fo) = 619,077. Saking daftar distribusi F 

ing taraf nyata α = 0,05 kanthi dk pembilang 1 lan dk penyebut 63 

kapanggihaken Ft = 3,99 saengga Fo > Ft. Kanthi mekaten koefisien arah 

regresi ingkang kapanggihaken signifikan. Dene nilai t hitung agengipun 

24,881 lan nilai t tabel ing taraf signifikansi 5% inggih punika 1,99, saengga 

saged kapirsanan bilih t hitung langkung ageng tinimbang t tabel. Kanthi 

mekaten saged kapendhet dudutan bilih wonten pangaribawa ingkang positif 

IQ dhateng  asil sinau nyerat pengalaman pribadi siswa SMP N 4 Boyolali. 

Awit saking punika sansaya inggil IQ siswa, asil sinau nyerat pengalaman 

pribadi ugi sansaya inggil. Kosok wangsulipun sansaya andhap IQ, asil 

sinau nyerat pengalaman pribadi ugi sansaya andhap.  

2. Asil pengujian hipotesis kaping kalih nedahaken bilih wonten sesambetan 

ingkang signifikan lan positif antawisipun kasugihaning tembung kaliyan  

asil sinau nyerat pengalaman pribadi. Nilai F hitung (Fo) = 486,2. Saking 

daftar distribusi F ing taraf nyata α = 0,05 kanthi dk pembilang 1 lan dk 

penyebut 63 kapanggihaken Ft = 3,99 saengga Fo > Ft. Kanthi mekaten 

koefisien arah regresi ingkang kapanggihaken signifikan (berarti). Dene 

nilai t hitung 22,051 lan nilai t tabel ing taraf signifikansi 5% inggih punika 

1,99. Kanthi mekaten t hitung langkung ageng katimbang t tabel. 

Dudutanipun inggih punika bilih wonten pangaribawa ingkang positif 

antawisipun kasugihaning tembung dhateng asil sinau nyerat pengalaman 

pribadi siswa SMP Negeri 4 Boyolali. Menawi kasugihaning tembung siswa 

sansaya inggil, Asil sinau nyerat pengalaman pribadi ugi sansaya inggil, 

sansaya andhap kasugihaning tembung, asil sinau nyerat pengalaman 

pribadi ugi sansaya andhap.  

3. Ing analisis regresi ganda kapanggihaken koefisien determinasi ingkang 

agengipun 0.912. Kanthi mekaten saged kawastanan bilih IQ lan 

kasugihaning tembung kanthi sareng-sareng wonten sesambetanipun kaliyan 

asil sinau nyerat pengalaman pribadi ingkang agengipun 91,2%. Mujudaken 

sesambetan ingkang positif. Ing  uji Fisser, kapanggihaken bilih F  hitung 

322,408 langkung ageng tinimbang F tabel 3,15. Awit saking punika saged 

dipunaturaken bilih  antawisipun IQ lan kasugihaning tembung kanthi sareng-

sareng wonten sesambetanipun ingkang positif lan signifikan kaliyan asil 

sinau nyerat pengalaman pribadi siswa SMP Negeri 4 Boyolali.  

 

B. Implikasi 

 

Kanthi panaliten ingkang ancasipun kepengin mangertosi wonten lan 

mbotenipun sesambetanipun antawisipun IQ lan kasugihaning tembung kaliyan 

asil sinau nyerat pengalaman pribadi tetiga hipotesis sampun kabukten bilih IQ 

kaliyan asil nyerat pengalaman pribadi saha kasugihaning tembung kaliyan asil 

nyerat pengalaman pribadi wonten sesambetanipun, sae kanthi piyambak-

piyambak punapa dene kanthi sareng-sareng. 

Awit saking punika implikasi pasinaon nyerat pengalaman pribadi prayogi 

nggatosaken intelegensi lan kasugihaning tembung ingkang dipun-gadhahi 

siswanipun. Siswa ingkang sampun kabukten andhap intelegensinipun, ampun 

dipunpeksa-peksa kanthi cepet lan wekadal ingkang cekak kedah lulus saking 

watesing lulusan (KKM), punapa malih duka-duka dhateng siswa amargi 

bijinipun awon utawi siswa angel anggenipun nampi materi pasinaon. 

Anggenipun paring materi pasinaon langkung prayogi dwija mboten nggebyah 

uyah antawisipun siswa ingkang IQ-nipun inggil kaliyan siswa ingkang IQ-nipun 

andhap. Siswa ingkang IQ-nipun andhap anggenipun maringi materi pasinaon 

kanthi alon-alon, dipun wongsal-wangsuli ngantos piyambakipun mudheng. 

Kajawi punika, dwija prayogi nggatosaken ugi bab kasugihaning tembung. 

Temtu kemawon bab kasugihaning tembung siswa setunggal lan satunggalipun 

ugi mboten sami. Dhateng siswa ingkang kasugihaning tembung andhap utawi 

namung sekedhik, langkung prayogi dwija paring gladhen bab kasugihaning 

tembung ingkang sakalangkung makaping-kaping, ngantos piyambakipun gadhah 

kesagedan bab titi tembung ingkang sakalangkung kathah. Kanthi punika ancasing 

pasinaon saged jumbuh ingkang ginayuh. 

C. Pamrayogi 

Adhedhasar dudutan saha implikasi panaliten ingkang sampun kaserat ing 

nginggil, keparenga panaliti atur pamrayogi:  

1. Atur Pamrayogi kangge Siswa SMP Negeri 4 Boyolali 

a. Kaajab para siswa ngulinakaken gladhen nyerat pengalaman pribadinipun 

kanti ajeg, mboten sisah ajrih lan kuwatos menawi lepat. 

b. Kaajab para siswa nambah kesagedanipun bab kasugihaning tembung, 

ingkang njalari indhaking asil sinau nyerat. 

2. Atur Pamrayogi kangge Bapak Ibu Dwija Basa Jawi Ing SMP Negeri 4 

Boyolali 

a. Prayoginipun bapak ibu dwija paring gladhen ingkang bab kasugihaning 

tembung ingkang sakalangkung kathah, mliginipun dhateng siswa-siswa 

ingkang andhap kasugihanipun tembung 

b. Prayoginipun bapak ibu dwija mangertosi tataran IQ siswa, saengga saged 

paring gladhen lan paring materi pasinaon ingkang beda dhateng siswa 

ingkang tataran IQ-nipun beda. 

3. Atur Pamrayogi dhateng Lembaga Pawiyatan SMP Negeri 4 Boyolali 

a. Prayoginipun SMP Negeri 4 Boyolali nyediyani papan kangge nempel 

asil pakaryan seratan siswa (mading) ingkang nyekapi, saengga siswa 

rumaos bombong manahipun menawi asil pakaryanipun dipunpacak ing 

papan mading. 

b. Langkung prayogi SMP Negeri 4 Boyolali ugi asring-asring 

ngawontenaken aben kawasisian bab nyerat mliginipun nyerat 

pengalaman pribadi ingkang saged paring greget dhateng para siswa 

kangge nggegulang lan nggladhi kesagedanipun. 

c. Langkung prayogi SMP Negeri 4 Boyolali kersa paring bebungah ingkang 

arupi punapa kemawon dhateng para siswa ingkang unggul piyambak asil 

seratanipun. 

